
IL-KAPPILLAN LI JISQI L-IMHABBA TA’ ALLA

X’inhi 1-hidma tal-kappillan, jigifieri tar-raghaj spiritwali? Din mhix domanda retorika, imma
nahseb li ghandna bzonn naghmluha. Ghandu bzonn jirrifletti fugha Dun Daniel, ahna I-
presbiteri, kif ukoll il-poplu ta’ Alla. Ghax xi drabi nistennew minghand ir-raghajja spiritwali
taghna li jaghmlu jew jaghtuna dak li mhux specifiku taghhom.

Ftit tas-snin ilu kien hemm kappillan u kien qed jaghmel kappella tal-adorazzjoni fil-
komunita tieghu. X’ma qalulux dawk ta’ madwaru! Kienu warajh biex jaghmel opra bla
bzonn, imbaghad ma fehmux li kellu jaghmel Kappella tal-Ewkaristija.

I1-Vangelu tal-lum (Gw 21:15-17) jghin lilna r-raghajja niffukaw ahjar fuq il-missjoni taghna.
Imma biex insibu r-risposta, irridu nagraw il-kuntest tal-grajja tal-kapitlu 21.

Id-dixxipli kienu hdejn il-Bahar ta’ Tiberija u hemmhekk ghat-tielet darba Kristu Rxuxtat
jaghmel lilu nnifsu prezenti fosthom. Huma ma jaghrfuhx! Imma kien hemm id-dixxiplu 1-
mahbub li jghid lil Pietru u lil shabu: “Dan il-Mulej!”. Jien din nixtiegha tkun il-missjoni
tieghek u taghna.

Jien nemmen illi Kristu llum, fl-2015, ghadu jaghmel lilu nnifsu prezenti fil-hajja ta’ dawn
in-nies. Mhux fit-tempju, mhux fil-bazilici u fil-katidrali taghna. Kristu ma ghamilx lilu
nnifsu prezenti fit-Tempju ta’ Gerusalemm, imma fejn dak il-grupp tal-irgiel kienu qeghdin
jahdmu, kienu gqeghdin jaghgnu l-hajja ordinarja ta’ kuljum. Illum ukoll Kristu Rxuxtat huwa
prezenti fil-hajja ordinarja taghna, fejn l-inqas illi nimmaginaw li se jkun prezenti. Ghalhekk
nistagsi ghaliex il-bniedem illum ghandu jghid 1i Alla huwa assenti mill-hajja taghna, illi
Kristu mhux prezenti fil-hajja taghna. Kristu hu prezenti! Imma hemm bzonn ta’ raghajja
spiritwali kapaci u lesti li jghinu lin-nies jaraw lil Kristu 1-Mule;.

Forsi xi hadd jista’ jghid 1i llum id-dinja hzienet tant li Alla tbieghed minnha. Zomm
dagsxejn. Din il-komunita tal-bidu li jsemmi 1-Vangelu ma tantx kienet mill-ahjar. Fiha nsibu
Appostli li ghamlu fallimenti kbar, tant illi meta Kristu miet u difnuh, dawn hallew kollox u
regghu marru jistadu. Din il-komunita li Gesu jzur hija komposta minn nies li kienu qatghu
galbhom minnu — nies li abbandunawh. Huma nies li mhux biss ghamlu falliment spiritwali,
imma anki uman, tant li kienu ghaddew il-lejl jistadu u ma qabdu xejn. Fi kliem iehor, langas
kienu rmexxew fix-xoghol jew fil-professjoni taghhom. Imma minkejja kollox, Gesli jaghzel
lilhom u jerga’ jaghmel lilu nnifsu prezenti fosthom. Gesl jaghzilhom lilhom bhala hbiebu.
Hu jaghmel lilu nnifsu prezenti fil-qalba ta’ dawn in-nies. Kemm ghandu kriterji differenti
minn taghna!

Gesu jiehu l-inizjattiva biex jibda d-djalogu maghhom. Interessanti li l-ewwel interess tieghu
fihom ma kienx jekk kinux jafu jghidu t-talba tal-Missierna, lanqas jistagsihom jekk kinux
jiftakru xi parti minn parabbola li kien ghallimhom; imma jistagsihom jekk kellhomx
x’jieklu! Gesti jaghmel lilu nnifsu prezenti fosthom u jinteressa ruhu mill-hajja ta’ kuljum. U
meta sab li ma kellhomx il-mehtieg ghall-hajja, talabhom jitilghu mill-gdid fuq id-dghajsa u



jaghtihom direzzjoni kif jagbdu 1-hut. Gesti jmur quddiemhom u ma jghidilhomx biex jinzlu
gharkupptejhom quddiemu, imma Hu stess jinzel gharkupptejh fil-prezenza taghhom u jonfoh
fuq in-nar, mhux biss biex isajjar l-ikel imma biex isahhanhom.

Dan hu Kristu taghna. Hu prezenti fostna, minkejja li ahna tlagnieh, minkejja li nibaghtuh
jixxejjer, minkejja li nigu naqghu u nqumu mill-kelma tieghu. Imma Hu ma jibghatniex
nixxejru. Hu jibga’ jigri warajna u jaghmel lilu nnifsu prezenti fostna. U r-raghaj spiritwali
jrid jghin lil dawk ta’ madwaru jemmnu dak li ma jitwemminx.

Hbieb tieghi, f’din l-istorja hemm l-istorja tal-komunita ekklezjali. Hija I-komunita li llum ma
ghadhiex taghraf lil Kristu Rxuxtat; tant hu hekk li naqtghu galbna minn kollox. Din il-
komunita Nisranija mhux biex tilfet il-kapacita li taghraf lil Kristu prezenti, imma lanqas
tista’ tagbad hut. Kemm sar diffi¢li li nagbdu 1-hut, anzi I-hut li hemm magbud johorgilna
mix-xibka. Din hi 1-Knisja tal-lum: Knisja illi temmem li hi kapaci ssalva bil-hiliet taghha
biss. Imma mhux hekk. Hemm bzonn niskopru l-prezenza dejjem gdida ta’ Kristu fostna fejn
hemm l-iktar tkissir, tahsir u dizordni. Tkunx sorpriz li Kristu jaghmel lilu nnifsu prezenti fil-
hajja tieghek minkejja dan kollu. Hawnhekk nisimghuh jaghmel id-domanda li hu ghamel lil
Pietru: Issa thobbni? Ahna nhobbuH jekk naghrfu li minkejja kollox, Hu jhobbna u jigi
jzurna. Ahna nhobbuh jekk nintebhu kemm hija kbira mhabbtu lejna, ghax mhux ahna
habbejna l-ewwel lil Alla imma kien Alla li habbna l-ewwel, u ghax habbna hu, nistghu
nhobbuh.

Ghalhekk, ghaziz Dun Daniel, inti ma tistax iddur fuq il-poplu tax-Xewkija u tistagsih jekk
ihobbx lil Gest! L-ewwel dan il-poplu jrid ikun konvint mill-imhabba li ghandu Gesu lejh,
imbaghad ir-risposta tigi wahidha; imbaghad galbhom tinghafas xhin int ghal darba, tnejn,
tlieta terga’ tistagsihom jekk ihobbux lil Gest. In-nies thobb lil Gesu jekk ikollha toghma
tajba tieghU. Imbaghad taghmel sens id-domanda li ghamel Gesu lil Pietru: Pietru, inti
thobbni iktar minn dawn? Meta jghidlu “iktar minn dawn” Gest ma riedx idahhal lil Pietru
f’kompetizzjoni ma’ shabu u jara jekk ihobbux iktar minnhom. Gesu kien qed jistagsih jekk
kienx ihobbu aktar mid-dghajsa, mix-xbieki, mill-progetti tieghu, minn dak kollu li hu kien
jghozz.

Ghalhekk il-kappillan huwa dak li jrid idahhalna fil-qalba tal-misteru tal-imhabba ta’ Alla li
dehret fi Kristu; imbaghad joktor in-numru ta’ dawk li bhal Pietru jistqarru mhabbithom lejH.
Din hija I-missjoni taghna s-sacerdoti: li gabel ma nitolbu lil xi hadd jekk ihobbx lil Alla,
nghinuh jiskopri l-immensita tal-imhabba u tal-hniena ta’ Alla l-Imbierek.

B’dawn il-ftit riflessjonijiet, ghaziz Dun Daniel, nafdalek il-missjoni bhala raghaj spiritwali
ta’ din il-komunita 1i ged tiret minghand il-predecessur tieghek, Monsinjur Carmelo
Mercieca, li rrid ghal darb’ohra nghidlu grazzi ghal dak kollu li ghamel matul parrokkat twil
f’din il-komunita.



